
zelatan 
Gu ere entzungor? 

«V.Mendeurrena» heldu dela-ta, 
Euskadin eta Catalunyan bederen, ha-
lako sendikortasun berezia hozitzen 
hasi bide da. 

"América Indígena» aldizkariak, ho-
rretara, Ameriketako Hizkuntza autok-
tonoei buruz bere azkeneko bi aleak 
osoki eskaintzean (250 bat orrialde: año 
XLVII, 3. eta 4. ihekiak, 1987), me-
sede gaitza egin digu 1492ko ospaki-
zunez lotsatzen garen anti-inperialista 
guztioi. 

Azkenean, esate baterako, Mende-
baldeko kostaldeko Autonomi Estatutoa 
ezagu dezakegu bere osotasunean (Ni-
karagua); gaur han bizi diren herriei 
buruzko datu zehatzez horniturik. 

Era berean, horrela eta ez bestela 
jakin dugu Perun, ofizialki bederen, eta 
orain dela 15 urte, hiru hizkuntza aitor-
tzen dituela legezkotzat Peruko Konsti-
tuzioak: «Art.83: El castellano es el 
idioma oficial de la República. Tam
bién son de uso oficial el quechua y el 
aymara en las zonas y la forma que la 
ley establece». 

Ketxwaren «batua» ere bidean da-
goela ikas dezakegu. Cuzco-n ofizialki 
zabaldu den Ketxuatar Akademiak 
(1958-XII-31) beste zazpi bulego ditu 
Perun barrena. 

Hamar aldiz urriago diren aymarata-
rrek ere, apalkiago, bide bera hartu 
dute; eta Puno-n estrainatu dute beren 
Akademia (1985-XI-4). Bi hizkuntzon-
tzako idatz-arau batuak onarturik daude 
orain dela hiru urte. 

Orain dela bi urte inguru ezagutarazi 
zen «Patzcuaro-ko Agiria»ren berri 
ematen da; eta Esteban E. Mosonyi ira-
kaslea dugu Elkarteko Idazkari aur-
tengo Eguberriak artio. 

Ezer hoberik eskain al liteke espai-
niar inperialismo lotsagabearen or-
gasmo-aurre harro honetan, benetako 
amerikarren loraldi esperantzagarri ho
rren zantzua baino? 

